
	[bookmark: _GoBack]1. Օրենսգրքի 64-րդ հոդվածի 2-րդ մասի 36-րդ կետն ուժը կորցրած ճանաչել: 2. Օրենսգրքի 65-րդ հոդվածի՝ ա) 2-րդ մասի 1-ին կետը շարադրել հետևյալ խմբագրությամբ. «1) Հայաստանի Հանրապետության տարածքից «Արտահանում» կամ  «Վերաարտահանում» մաքսային ընթացակարգով արտահանված ապրանքի (բացառությամբ սև և գունավոր մետաղների ջարդոնի) «արտահանման գործարքները.», բ) 2-րդ մասի 4-րդ կետի «ա» ենթակետի «տարածքում» բառից հետո լրացնել «եթե այն սկսվում է Հայաստանի Հանրապետության տարածքից դուրս և ավարտվում է Հայաստանի Հանրապետության տարածքից դուրս» բառերը:
	Եթե ներկայացված առաջարկությունը վերաբերում է «Վերաարտահանում» մաքսային ընթացակարգով արտահանված ապրանքների ներմուծման ժամանակ վճարված ԱԱՀ-ի գումարները հաշվանցման ենթակա ԱԱՀ գումարներ համարելու հարցի կարգավորմանը, ապա հարկ ենք համարում ընդգծել, որ «Վերաարտահանում» մաքսային ընթացակարգով ապրանքների արտահանումը Հարկային օրենսգրքի կիրառության իմաստով ապրանքի մատակարարման գործարք չի համարվում, հետևաբար այս գործարքների նկատմամբ կիրառելի չէ Օրենսգրքի 64-րդ հոդվածի 2-րդ մասի 36-րդ կետով սահմանված կարգավորումները: Արդյունքում, այդ ապրանքների ներմուծման ժամանակ վճարված ԱԱՀ-ի գումարները հետագայում հետ ստանալու սահմանափակումներ չեն առաջանում:
Ինչ վերաբերում է ՀՀ տարածքից դուրս սկսվող և ՀՀ տարածքից դուրս ավարտվող տրանսպորտային ծառայությունների մասով ԱԱՀ-ի զրոյական դրույքաչափ կիրառելու առաջարկությանը, ապա այդ կապակցությամբ հայտնում ենք, որ տրանսպորտային ծառայությունների և դրանց հետ կապված միջնորդական ծառայությունների ԱԱՀ-ով հարկման կարգավորումները առավել հստակեցնելու հարցերը ներկայումս քննարկվում են այլ նախաձեռնության շրջանակում, հետևաբար այս առաջարկությունը կքննարկվի այդ նախաձեռնության շրջանակում:
	Նախագծում փոփոխություն չի կատարվել

	դեռևս 2018 թվականի մարտի 12-ի թիվ 023 գրությամբ Ֆինանսների նախարարությանը նախագծի տեսքով ներկայացվել էր առաջարկություն Հարկային օրենսգրքի 64-րդ հոդվածի 2-րդ մասի 36-րդ կետի, ինչպես նաև 65-րդ հոդվածի 2-րդ մասի դրույթները վերանայելու համար: Մինչդեռ նախարարությունը գրություն և առաջարկությունը անպատասխան թողեց: Տպավորությունն այնպիսին է, որ ՖՆ և ՊԵԿ-ում ցանկացած առաջարկ առաջին հերթին մերժում են և մի քանի տարի հետո, որպես գործարար միջավայրի բարելավվման սեփական առաջարկներ ներկայացվում
	Ներկայացված առաջարկությանը ըստ էության անդրադարձ է կատարվել 1-ին կետի շրջանակում:
	Նախագծում փոփոխություն չի կատարվել



